
KEMENTERIAN
suveer manusiaA HRDF

PSMB RAI GRADUAN KURSUS PENSUILAN TRAIN-THE-TRAINER

Putrajaya, 28 September 2020 — Pembangunan Sumber Manusia Berhad (PSMB) menganjurkan
maijlis penghargaan untuk meraikan graduan-graduan Kursus Pensijilan Train-The-Trainer (TTT)

PSMB bagi sesi Januari hingga Julai 2020 di Kementerian Sumber Manusia, Putrajaya.

Dirasmikan oleh Yang Berhormat Menteri Sumber Manusia, Datuk Seri M. Saravanan, maijlis
pada hari ini meraikan 77 peserta Kursus Pensijilan TTT dari 637 peserta di bawah Rangka Kerja
Pembangunan Jurulatih atau Trainers’ Development Framework yang baharu. Sijil Pencapaian
tersebut telah disampaikan oleh Menteri Sumber Manusia bagi mengiktiraf kecemerlangan

mereka dan selesainya menjalani kursus tersebut.

Sembilan ahli panel penilaian yang terdiri daripada wakil Malaysian Association of Professional
Speakers (MAPS), Pusat Latihan Pengajar dan Kemahiran Lanjutan (CIAST), Malaysian
Association of Professional Trainers and Coaches (MAPTaC), dan seorang konsultan bebas turut
diiktiraf di majlis tersebut. Penyerahan Sijil Penghargaan tersebut telah disampaikan oleh
Menteri Sumber Manusia bagi mengiktiraf peranan mereka dalam membantu PSMB memilih 19
penyedia latihan yang berkelayakan sebagai vendor rasmi bagi Kursus Pensijilan TTT selepas

melalui proses penilaian yang menyeluruh.

Lantikan rasmi 19 vendor itu diformalkan hari ini dengan penyampaian Surat Pelantikan oleh

Menteri Sumber Manusia.

Kursus Pensijilan TTT telah diperkenalkan oleh PSMB pada tahun 1996. Modul ini mula
dibangunkan oleh Jabatan Pembangunan Kemahiran berdasarkan Piawaian Kompetensi
Kebangsaan pada tahun 2003. la adalah kursus pensijilan selama lima hari yang bertujuan untuk
memupuk ciri-ciri jurulatih yang cemerlang yang mana adalah kritikal dalam pembangunan
tenaga kerja. Disasarkan kepada pengurus, eksekutif, jurulatih, pengajar, pemimpim atau
individu yang bercita-cita untuk menyampaikan program latihan yang tersusun dan berkesan,
Kursus Pensijilan TTT ini mendedahkan lima kecekapan asas yang diperlukan oleh seseorang
jurulatih professional. Kursus ini meliputi pemahaman menggunakan prinsip pembelajaran
dewasa atau ‘adult training” melalui proses merekabentuk dan penyampaian latihan berkualiti.

la juga meliputi penilaian keberkesanan latihan.

Dipenghujung acara, satu majlis menandatangani Memorandum Persefahaman antara PSMB
yang diwakili oleh Ketua Eksekutifnya, Encik Shahul Hameed Dawood dan lima organisasi,
disaksikan oleh Menteri Sumber Manusia serta dif-dif kehormat telah diadakan bagi
menyatakan hasrat untuk bekerjasama dalam parameter yang ditetapkan secara kolektif yang

akan memberikan manfaat kepada organisasi dan pihak berkepentingan.

Lima organisasi tersebut ialah Persekutuan Pengilang-Pengilang Malaysia (FMM) yang diwakili
oleh Naib Presiden, Dato' Nathan K. Suppiah; GrabCar Sdn. Bhd. yang diwakili oleh Pengurus
Negara, Encik Sean Goh; Persatuan Perubatan Malaysia yang diwakili oleh Setiausaha
Kehormat, Dr. Thirunavukarasu Rajoo; Persatuan Industri Komputer dan Multimedia Malaysia
(PIKOM), diwakili pengerusinya, Encik Danny Lee dan Persatuan PKS Malaysia yang diwakili

Presiden Kebangsaan, Datuk Michael Kang.

Maijlis tersebut telah dihadiri oleh lebih 150 tetamu dan turut diserikan dengan kehadiran
Timbalan Menteri Sumber Manusia, Tuan Haji Awang Hashim; Ketua Setiausaha Kementerian
Sumber Manusia, Dato' Jamil Rakon; Timbalan Ketua Setiausaha (Dasar dan Antarabangsa),
Tuan A. Maniam; Pengerusi PSMB, Dato’ Nelson Renganathan dan wakil-wakil dari pelbagai

jabatan dan agensi kementerian serta pemain-pemain industri dan penyedia latihan.

-TAMAT-

Mengenai PSMB

Pembangunan Sumber Manusia Berhad (PSMB) adalah sebuah agensi di bawah Kementerian
Sumber Manusia Malaysia.

Semenjak penubuhannya pada tahun 1993 sebagai Majlis Pembangunan Sumber Manusia
(MPSM), PSMB telah berkembang pesat. Bermula sebagai sebuah institusi yang mengumpul levi
dan menyalurkan geran latihan, PSMB kini memikul tanggungjawab dalam menyumbang
kepada usaha peningkatan latihan kemahiran industri-industri utama di Malaysia terutamanya
Perusahaan Kecil dan Sederhana Malaysia (PKS).

Ditadbir oleh Akta Pembangunan Sumber Manusia Berhad 2001 (Akta 612), PSMB diberi
mandat oleh Kerajaan Malaysia untuk memangkin pembangunan tenaga kerja tempatan yang
kompeten yang menyumbang ke arah wawasan Malaysia untuk menjadi negara ekonomi
berpendapatan tinggi.

Visi
Setiap pekerja Malaysia dilatih

Misi
Menerajui pembangunan dan latihan tenaga kerja Malaysia

Objektif

Pengenaan dan pengumpulan levi daripada majikan berdaftar dengan sepuluh (10) atau lebih
pekerja. Majikan-majikan ini menyumbang pada kadar satu (1) peratus daripada jumlah gaji
bulanan pekerja mereka kepada PSMB sebagai levi Pembangunan Sumber Manusia (PSM).

Untuk maklumat lanjut, sila layari www.hrdf.com.my.

